
***
Ашьацраҿ
Ибырлашхеит
Ажәҩан алабжышқәа

***
Ирхашҭхьоу аҧхьарца
Сылаҧш адхалт…
Имцҵоуразар ҳҭынчра?

***
Ажәҩан иалшәшәоит
Ацәыкәбарқәа рыҧхыӡ
Зышьҭа сӡамҩа иахьысуа

***
Арҵу аҧсцамҭа
Аҵх агәы хәымпалҵас иалҟьеит
Аҿымҭра алаӷырӡ ҿшәеит еҵәаны

***
Ажәҩан акәаҿ
Аҷнышқәа хәмаруан…
Сышьҭақәа – грапарахеит

***
Шхырцәаӷьушәа ицҳауеит,
Еиқәарахоит снапы…
Ишҧахаау амаахыр!

***
Саҭанеи лдардха
Ахҭарҧеиқәа иҭашәеит
Аҵх шлеит

***
Ажәҩан иахшаз –
Адгьыл рышьҭа арӡуан…
О, ас-рыцқәа, ҳашҧеиҧшу

***
Ашәырҵла
Ашәҭ ацәмаҷхеит…
Абырг лабжышк иҿықәлеит

***
Ажҩан ҷҷама?!
Асар рымҩа —
Ӡиасхеит

***
Абӷьы ахаҳә инықәшәеит
Еиҩыргои шьҭа?
Ԥсҭазаарак хырҷоуп

***
Шәыҧшӡароуп рыблақәа хызкыз
Аамҭа иаблыз абыӷьқәа…
Шәхьаауп исзыншәыжьуаз

***
Аҧшалас анапқәа,
Аамҭа акәа…
Ирыцәцода?!

***
Афырхаҵа ижәыламҭаз
Ахҿамҩас кынхалон…
Аҧсҭазаара шанхон – ҧсҭазаарак  

ҿызҵәоз

ЏЬАМБУЛ ИНЏЬГИА

Ажәеинраалақәа

АҾАР РЫБЖЬЫ

***
Ахәыцра иаблыз ашәҭ
ааҧсан
иҿшәеит

***
Ажьыргәыц алаӷырӡ
Адгьыл иажәит
Аҵла ҟаҧшь игәылҵыз ашәиҧхьыӡ 
аҿан

***
Аҟама 
Амыҵмыџь агьама абеит,
Иазымхеит, слаҧшықәнаҵеит

***
Ишәышәуаз ахҿа ааҧсан
Хьшьыцбоушәа иҭалеит хланҵы
Шҳамны адгьыл ацәа иалашәарц

***
Анышәаҧшь аҧсы ахалеит
Анышәаҧшь аҧсы ахыҵит
Ахәмарҩы инапқәа ирцәаакуеит 
ҩаҧхьа

***
Асаркьаҿ избарҭан
Аамҭа
Есҽны сшыҭнахуаз

***
Ҭагалан алабжышқәа
хьачҧаҧырхеит…
Иалшәшәоит абыӷьқәа

***
Ҩ-дунеик рыбжьара —
Анышәаҧшь иахылҵыз
Ашәҭ шкәакәа

***
Ашьхарыуаа рдақәа
Ирҭахәмаруан
Ашьархан алаӷырӡқәа

***
Абҳәашәҭқәа ҟәашӡа игәылҵуан
Ауаа ҳаиҧш —
Цыра-цыра

***
Амза цәымза
Ахылҧарч иҭаршәуп
Аҟармаҵыс агәала – аҵх ауаз

***
Аҧша иалоуп
Аҳәасашәҭ –
Зхы зхашҭыз Ауаҩы

***
Аса иамоуп ҩ-ҿык
Аҧсҭазаара 
Аҧсра


